
° Ve [/ Y e 7 (1970, Zagreb) diplomirala je na Fi-
D r. A].da Ab adZIC HO leC lozofskom fakultetu u Zagrebu, na
Odsjeku za povijest umjetnosti i francuski jezik i knjizevnost. Na istom fakultetu studirala je i dvogodisnji studij iz obla-
sti muzeologije. Godine 2003. zavrsila je poslijediplomski studij iz oblasti povijesti umjetnosti i magistrirala na Odsjeku
za povijest umjetnosti, Katedra za modernu umjetnost i vizualne komunikacije Filozofskog fakulteta u Zagrebu. Godine
2008. doktorirala je na Katedri za historiju umjetnosti na Filozofskom fakultetu u Sarajevu, iz oblasti savremene bh. um-
jetnosti. Boravila je na studijskom istrazivanju i kao gost-predava¢ na Karl-Ruprechts Univerzitetu u Heidelbergu (2009)
i Karl-Franzens Univerzitetu u Grazu (2010) te na studijsko-istrazivatkom boravku na Kunsthochschule Weissensee u
Berlinu (2011). Na katedri za historiju umjetnosti Filozofskog fakulteta u Sarajevu predaje kolegije na dodiplomskoj
i diplomskoj nastavi vezane uz modernu umjetnost te umjetnost u Bosni i Hercegovini u 19. i 20. stolje¢u. Vanjski je
suradnik i Akademije likovnih umjetnosti u Sarajevu. Clanica je Uprave i predstavnik Bosne i Hercegovine u meduna-
rodnoj fondaciji Forum slavenskih kultura, sa sjedi$tem u Ljubljani - medunarodnoj organizaciji za promociju kulturne,
naucne i razvojne suradnje izmedu zemalja slavenskog govornog podrucja. Predstavnica je BiH u Evropskom centru za
moderne jezike (European Centre for Modern Languages - ECML) pri Vije¢u Evrope sa sjedistem u Grazu. Clanica je
Upravnog odbora Agencije za razvoj visokog obrazovanja i osiguranje kvaliteta. Glavna je i odgovorna urednica ¢asopisa
»Vizura“, prvog bh. stru¢nog ¢asopisa iz oblasti suvremenih vizualnih umjetnosti, likovne kritike i teorije. Objavljuje
likovnu kritiku, osvrte i prikaze s podru¢ja moderne i savremene umjetnosti, prijevode s francuskog i engleskog jezika.
Autor je nekoliko znacajnih likovnih monografija i knjiga te izlagackih projekata u zemlji i inozemstvu.

Sazetak

VREM E NA KRIZE U ovom intervjuu dr. Aida Abadzi¢-Hodzi¢ kontekstualizira

grafiku u Bosni i Hercegovini unutar ukupnih kretanja u zemlji

Sezdesetih i sedamdesetih godina, ali i na cijeloj evropskoj
S U POTI CAJ NA likovnoj sceni. Sezdesete i sedamdesete godine 20. stoljec¢a
predstavljaju jedan iznimno dinamican period na drustveno-

)4
ZA U MJ ETN ICKU politickoj i kulturnoj sceni Bosne i Hercegovine. Takoder, dr.

Abadzi¢-Hodzi¢ objasnjava temeljna znacenja pojmova,mo-

P RA KS U I derno”i,postmoderno’, tvrdec¢i da je,pluralizam postmoderne

prerastao u normu koja dokida sve druge norme”. U okviru ovih

— odgovora zanimljivim se nadaje i promisljanje pojma,urbano”
I Z N A LAZ E NJ E koje je u nasem lokalnom bosanskohercegovackom kontekstu
prilicno ruinirano. Prije svega, rijec je o unistavanju specifi¢nih
N OVI H IZ RAZA gradskih vrijednosti i nacina zivljenja. Bosanskohercegovacki
gradovi bili su primjeri iznimno zanimljive sinteze raznorodnih
|ntervju sa graditeljskih epoha i imali su neke jedinstvene i vrlo privia¢ne
L. L. karakteristike za teoriju i praksu evropskog graditeljstva. No-
prof. dr. Aida ABADZIC - HODZIC vonastali odnosi mo¢i najrazornije se manifestiraju upravo u
tuznom, neplanskom, nezdravom i ¢esto ruznom izgledu nasih,

nekada lijepih, gradova.

Razgovarao:
Samedin KADIC

Gospodo Abadzi¢-Hodzi¢, na 23. medunarodnom
sajmu knjige i ucila i 11. bijenalu knjige u Sarajevu,
dobili ste specijalnu nagradu iz podrudja umjetnosti
za studiju “Bosanskohercegovacka grafika 20. stoljeca”.
Pored evidentnog izdavackog poduhvata, rije¢ je i
o, kako je zapazio recenzent knjige Ivan Lovrenovig,
“znanstvenoj valorizaciji i konsolidaciji kulturnoga
pamcenja u ovom neobi¢no vrijednom segmentu po-
vijesti kulture i umjetnosti u Bosni i Hercegovini”
Na koji nacin ste kontekstualizirali grafiku u Bosni i
Hercegovini unutar ukupnih kretanja u zemlji, ali i na
cijeloj evropskoj likovnoj sceni?

Sezdesete i sedamdesete godine 20. stolje¢a predstavljaju
jedan iznimno dinamican period na drustveno-politi¢koj
i kulturnoj sceni Bosne i Hercegovine. Bilo je to vrijeme
pokretanja brojnih, iznimno znacajnih edicija, poput “Kul-
turnog naslijeda”, relevantnih asopisa, knjizevnih mani-
festacija, muzejsko-galerijskih institucija, likovnih izloZaba
i bijenala, vrlo aktivne pop i rock scene sa zanimljivim, pi-
onirskim istraZivanjima iz etnomuzikologije i mogucih veza
tada savremenog i autohtonog muzickog izraza, kreativnog
djelovanja sarajevske skole dokumentarnog filma i eksperi-
mentalnog teatra: rijecju, utemeljujuéi period savremene
bosanskohercegovacke kulture. Sve se to desavalo u go-
dinama kada se, s jedne strane, u ex-jugoslavenskim kru-
govima sve izraZenije udaljavalo od iskljucivo utilitarnog,
drustveno angaZiranog i ideoloski orijentiranog razumi-
jevanja umjetnosti koje je obiljeZilo godine neposredno
nakon Drugog svjetskog rata i kada se, s druge strane, u
Sirem kontekstu, u zapadnoevropskim i angloamerickim
krugovima, pocelo osjecati sve otvorenije kriticko propi-

tivanje jednoobraznog nacina razumijevanja tradicije
moderne. lako je u spomenutom periodu djelovao niz vrlo
znacajnih likovnih umjetnika u Bosni i Hercegovini, ipak
je pojava jedne mlade i vrlo darovite generacije graficara
koji su se tada skolovali izvan Bosne i Hercegovine (jer se
Akademija likovnih umjetnosti otvorila tek 1972. godine)
ubrzo prepoznata kao dogadaj od prvorazrednog znacaja
ne samo na lokalnoj ve¢ i na medunarodnoj likovnoj sceni.
Naime, ne samo Cinjenica da u Bosni i Hercegovini jos tada
nije bilo Likovne akademije niti sistemske podrske njihovoj
djelatnosti, nego nije bilo ni snaznije tradicije graficara u
prethodnim periodima. I mada su ovi umjetnici (spomen-
imo i imena vodecih predstavnika generacije poput: Mem-
nune Vile Bogdanic, Huseina Balica, Tomislava Dugonjiéa,
Emira Dragulja, Halila Tikvese, Kemala Sirebegovica,
Dzevada Hoze, Mersada Berbera, Radovana Kragulja,
Bore Aleksica, Nusreta Hrvanovica, Vrigilija Nevjesti¢a,
Enesa MundZica...) djelovali u pocetku izvan Bosne i Her-
cegovine i aktivno se ukljucili u likovne prilike u gradovima
u kojima su se skolovali i specijalizirali (Beograd, Zagreb,
Ljubljana, Pariz, London...) ipak ih je likovna kritika
imenovala kao “bosanskohercegovacku $kolu grafike” jer
je bila rije¢ o jedinstvenoj sintezi tada modernog likovnog
izraza bliskog tadasnjim prilikama u evropskoj i svjetskoj
grafici (od enformela, gestualne apstrakcije do pop i op
arta itd), ali uz Cesto inspiriranje elementima bh. kulturne
tradicije na planu motiva i tema, bliskih postmodernom
senzibilitetu i aktiviranju “kulture sjecanja”. U tom smislu,
i moje istraZivanje grafike predmetnog razdoblja nastojalo
je, s jedne strane grafiku predstaviti u ukupnosti dinamike
tadasnje kulturne scene u Bosni i Hercegovini, ali i kon-
tekstualizirati ostvarenja bh. umjetnika u Siri regionalni i
evropski okvir umjetnosti, u dinamicnom previranju mod-
ernog i postmodernog likovnog izricaja.

Istrazuju¢i temeljne koordinate difuznih atributa
“moderno” i “postmoderno”, u knjizi “Stilska i norma-
tivna de-komponiranja” konstatirali ste kako opreka
moderno-postmoderno ¢ini temeljnu teorijsku para-
digmu za izucavanje kulturne dinamike 20. stoljeca.
Koje su osnovne kulturne i politicke implikacije ovih
dekomponiranja?

Znacajan broj autora, osobito frankofonog filozofskogkruga,
u govoru o postmoderni dominantno je tematizirao repre-
sivnost zapadnog uma i njegovu nesposobnost drugacijeg’
misljenja, misljenja Drugog, odnosno ‘misljenja razlike’
(Foucault, Derrida, Deleuze, Baudrillard, Bourdieu...), a
Sto je vremenski koincidiralo i sa promjenama na tadasnjoj
drustvenoj sceni — studentskim nemirima, pojavom queer
pokreta, snaZenjem feministickog aktivizma, zanimanjem
za tzv. postkolonijalnu knjiZevnost i sl. Postmoderna misao
francuskog, a i znacajnog dijela angloamerickog intelektu-
alnog kruga, prvenstveno je kritika misli zapadne meta-

fizike kao etno-i logocentrizma. Unutrasnje, nerazrijeSene
proturijecnosti moderne, kao dominantno kulture progresa
i projekta (Sto je, nazalost, nerijetko rezultiralo njenom
bliskoséu sa totalitarnim ideologijama), otvorile su put,
prema misljenju znacajnog broja njemackih mislilaca, za
njenu kriticku reviziju, kroz postmodernu i drugu moder-
nu krajem 20. stolje¢a. Otuda je znacajan broj njemackih
filozofa bio spreman u postmoderni prepoznati ‘konsekven-
cu i unaprijedujucu korekturu projekta moderne’ (Klotz),
Stanje pluralizma i koegzistencije heterogenog’ (Welsch),
‘nedovrseni projekat moderne’ (Habermas), aludirajuci na
unutrasnju sloZenost same moderne epohe. Naime, u mom
istrazivanju osobito su mi bili zanimljivi oni autori koji
su ukazivali na glasove antimodernizma unutar moder-
niteta, ukazujudi da je i taj period bio vrlo sloZen i snazno
odreden citavim nizom kritickih pogleda i reakcija, a up-
ravo to je, prema Pazu i Gassetu, najvrijednija tradicija
evropske misli i duhovnosti. U tom smislu, na kulturnom i
politickom planu duh postmoderniteta bio je vazan za tzv.
male, periferne, postkolonijalne kulture koje su se od tada
punopravno pocele upisivati na kulturnu mapu svjetske
historiografije i o Cemu su teorijski raspravljali i ukazivali
mislioci od Braudela, Ihaba Hassana, Saida, Maaloufa do
naseg Akademika Abdulaha Sarcevica koji je, u svojim sja-
jnim analizama, prvi prepoznao ideju transverzalnog uma
i sposobnosti misljenja i razgovora sa razlicitih epohama i
autorima na ranim grafickim listovima Mersada Berbera,
inspiriranim antickim, srednjovjekovnim, islamskim, sece-
sijskim slojevima bh. kulture kao karakteristicne postmod-
erne topose.

Autori na koje se pozivate, gospodo Abadzi¢-Hodzic,
nisu uvijek vrijednosno neutralni kada je u pitanju
karakterizacija “postmodernog”. Neki od njih, pop-
ut Lyotarda ili Vattima, smatraju kako je bilo nuzno
raskidanje s modernom ¢iji su logocentrizam i vjera
u Istinu izvoriSte represije i totalitarizma, dok drugi,
poput Franka ili Habermasa, vjeruju kako ne treba sli-
jepo “srljati” u postmodernu, u njen bu¢ni amfiteatar
gdje “retorika ostvaruje prevlast nad logikom” Ipak,
svi su saglasni kako je rije¢ o radikalnoj krizi kulture, o
raspadu supstance evropskog uma. Sta mogu biti kra-
jnje posljedice jednog takvog rasredistenog svijeta, u
kojem ne postoje nikakve stabilne strukture, nikakav
temelj? Napokon, Sloterdijk je kazao kako je postmod-
erna “epoha poslije Boga”; da li to znaci bez eshatona,
bez vrijednosti, i etickih i estetskih?

Jedan on prvih naslova iz postmoderne misli djelo je fran-
cuskog filozofa Jean Frangoisa Lyotarda, danas veé kultna
knjiga “Postmoderno stanje” (1979.), a koja je napisana na
zahtjev viade u Quebecu kao izvjestaj o stanju u visokom
obrazovanju. U toj knjizi sasvim je razvidno da je znan-
je i posjedovanje informacije izvor moéi u savremenom

drustvu, na Sto Ce kasnije, u jos radikalnijem obliku, uka-
zivati i Foucault, imenujuci umobolnicu paradigmatskom
institucijom racionalnog drustva, a koja je upravo bila
utemeljena u vrijeme klasicizma i prosvjetiteljstva. Haber-
mas, s druge strane, vieruje u jos do kraja nepotrosene i
neiskoristene potencijale moderne, o cemu smo vec govo-
rili, kao mogucem zajednickom nazivniku na kojem bi
se mogli re-aktivirati oni najbolji potencijali modernog
duha, a koji su dali vrhunske mislioce i umjetnike cija
su djela bila obiljezena sumnjom, raznolikos¢éu stavova i
mnogostrukim dimenzijama djela, bez nuznog teleoloskog
razumijevanja historijskih tokova i diktata originaliteta i
stalnog samonadilazenja novim. Tako bi se ono “post” u
terminu postmoderno moglo razumijevati i sinhronijski. U
toj svojevrsnoj, naoko, opustenijoj i rastereCenijoj atmos-
feri koju je postmoderna donijela, u afirmiranju stilske i
misaone raznorodnosti i ‘manipuliranju vremenom kul-
ture’ krila se ipak opasnost sveopce relativizacije vrijed-
nosti i potpunog is¢eznuca sudova ukusa i kvalitete. Misao
Paula Feyerabenda: ‘anything goes”, izreCena prije viSe od
trideset godina i prihvacena kao jedna od bitnih maksima
epohe, protumacena je mnogo Sire nego $to ju je autor za-
mislio u svojoj knjizi:” Against Method. Outline of an An-
archistic Theory of Knowledge”. Nije, naime, bila istina da
je sve bilo dopusteno jer je i sama postmoderna postavila
svoj sustav restrikcija i mentalnih zabrana, iako se ¢inilo da
Ce joj uspjeti, ironijskom opustenoséu, obuzdati nategnu-
tu inovacijsku spiral moderne. Sloboda se, paradoksalno,
pretvorila, u strogo kontrolirano Sarenilo, a postmoderna
praksa ve¢ danas pokazuje da je isto toliko iscrpila svoje
mogucnosti kao svojedobno moderna (Zmegac). Plural-
izam postmoderne prerastao je cesto u normu koja dokida
sve druge norme: u nepostojanju suglasnosti oko normi
koje konstituiraju i podrZavaju prakticno djelovanje, vise
nije bilo moguce uspostaviti ikakvo ogranicenje, a sto moze
imati vrlo opasne konsekvence i na etickom i na estetickom
planu. U tome je Sloterdijk, autor kojeg spominjete, pre-
poznao sasvim logicnu konskvencu iscrpljivanja noseceg
principa modernizma - gubitka povjerenja u strategiju es-
tetike Sokiranja i stalne inovacije, a koji je, u duhu estetskog
avangardizma, bio tijesno povezan s idejom progresije,
mesijanizma i sekularnom idejom povijesti spasenja. Su-
vremena, postmoderna umjetnicka djela, prema misljenju
Sloterdijka, nose “relativirajuce atribute” i predstavljaju
novu svijest, jednako skepticnu prema djelovanju kao i pre-
ma odbijanju djelovanja. U tome se, prema misljenju Mili-
voja Solara, teoreticara knjizevnosti i kulture, krije temeljni
paradoks naseg vremena: “nikada se u povijesti nismo vise
oslanjali na svidanje nego u nase doba postmoderne, a
druge strane, do to mjere je oslabljena, odnosno izgublje-
na mo¢ estetickog prosudivanja da ne znamo mozemo li
doista izravno i neposredno znati sto nam se svida, a $to
nam se ne svida.” Medutim, ukus je, u tradiciji evropske
kulture, sluzio kao svojevrsna korekcija stalnom naviranju

novina koje je moda, zbog svoje prirode, morala nuditi:
ukus je uvijek ukljucivao odnos prema tradiciji, on pri-
pada “identitetu” (Castells) jer uspostavljanje ukusa znaci
i pokusaj da se tradicionalne vrijednosti i novine ponovo
uspostave u odredenoj cjelini.

Kao glavna urednica ¢asopisa “Vizura”, pokusali ste
pokrenuti polemiku o stanju “grada” u postdejtonskoj
BiH. Poznat je ucinak agresije na razaranje gradskih,
duhovnih i materijalnih vrijednosti, ali nije zane-
marljivo ni postratno urbano neplaniranje, inkompe-
tencija gradskih vlasti, formiranje novih politickih
elita, redukcija standardnog govora u javmom pro-
storu itd. Koliki su razmjeri destrukcije urbanog u
bosanskohercegovackom drustvu?

Pojam urbanizma ne ukljuc¢uje samo Sirenje i razvoj gra-
dova u fizickom smislu nego i Sirenje gradskog nacina
Zivota i vrijednosti. Nimalo slucajno, zbog svojih vrijed-
nosti i sadrzaja, gradovi su tokom posljednje agresije na
Bosnu i Hercegovinu bili Zrtve planirane strategije destruk-
cije i zatiranja tragova kulturno-civilizacijskih dostignuéa.
Bosanskohercegovacki gradovi bili su, jos do nedavno,
primjeri iznimno zanimljive sinteze raznorodnih gradi-
teljskih epoha i imali su neke jedinstvene i vrlo priviacne
karakteristike za teoriju i praksu evropskog graditeljstva.
Ako svoju paznju usmjerimo na Sarajevo koje i svojom am-
fiteatralnom konfiguracijom terena zahtijeva vrlo pazljivo i
razumno planiranje, moZemo uociti ¢itav niz nesmotrenih,
neodgovornih i nestrucnih arhitektonskih i urbanistickih
riesenja koja su trajno destruirala nekadasnji sklad i lje-
potu i pokazala potpuno nerazumijevanje principa obli-
kovanja gradskog tkiva, a koje, uz funkcionalnost, treba
zadovoljiti i zahtjeve za zdravljem, ljepotom, skladom,
mjerom i potrebama njegovih gradana. Novonastali od-
nosi moci, u jos uvijek do kraja nesredenoj, neoblikovanoj
i nezdravoj politickoj, ekonomskoj i drustvenoj klimi, na-
jrazornije se manifestiraju upravo u tuznom, neplanskom,
nezdravom i Cesto ruznom izgledu nasih, nekada lijepih,
gradova. Sukladan tome, mada apsolutno nedopustiv, je
i odnos njegovih stanovnika prema izgledu ulica, trgova,
procelja, javnih povrsina.

Kakvi su bili odjeci na Va$ poziv ka kritickoj teoriji
bosanskohercegovackog grada?

Izuzev pozdrava uze struke i dijela Citatelja koji su prepoz-
nali relevantnost i slozenost teme, koja je upravo zbog toga
i izabrana kao tema prvog broja tada novog casopisa ,,Vi-
zura', nije bilo znacajnijeg odjeka. Dio polemike zakratko
se preselio, tek kroz par pozitivnih referiranja, na tekstove
nasih suradnika, i na stranice ,,Oslobodenja‘, u izdanju ne-
posredno po objavljivanju nultog broja ,,Vizure®.

M MUALLIMOV INTERVJUa

Kakav je danas polozaj likovne umjetnosti u
bosanskohercegovackom drustvu?

Los. Rijec je o jednostavnom pitanju, ali koje traZi sloZen
odgovor i Siru elaboraciju od one koja nam je omogucena
ovom prilikom, jer smatram da se ne moZe jednostrano
uprijeti prstom u samo jednom smjeru zbog takve situ-
acije. Cinjenica je da ne postoji potreban ekonomski okvir,
a u nasoj bh. stvarnosti to implicira i adekvatan politicki
okvir, koji bi omogucio plansko djelovanje, financiranje
izlozbenih projekata, rad umjetnika i slicno. Jos se nisu
razvili alternativni oblici financiranja i subvencioniranja
djelovanja i poticanja savremene likovne scene i mladih
umjetnika, poput privatnih kolekcionara, otkupa velikih
kompanija i slicno, kako je to primjer u nekim zemljama
u neposrednom okruzenju, a koji bi upotpunili djelovanje
drzavnih/kantonalnih  muzejsko-galerijskih institucija i
sluzili i kao svojevrstan korektiv i zdrava konkurencija.
Medutim, vremena krize istovremeno su Cesto upravo
poticajna za umjetnicku praksu i iznalaZenje novih izraza.
Nevjerovatno je koliko je malo (dobrih) djela nastalo po-
sliednjih godina inspiriranih nasom svakodnevicom koja je
bila vrelo tema i poticaja. Nema umjetnicke guerrile’, gla-
sova bunta ili otpora, umjetnosti koja je izasla na ulice da
opominje, ukazuje, upire prstom, navodi na razmisljanje...
Umijetnost posljednjih godina, za razliku od izvrsne prakse
tokom 1990-ih i u prvim postratnim godinama, nije us-
pjela ili nije htjela ponuditi alternativu dominirajuéim
obrascima misljenja. Da li umjetnost treba reflektirati nasu
stvarnost ili ponuditi sliku Arkadije koja nam nedostaje?

Ovaj broj “Muallima” posvecen je pitanju, banal-
no kazano, poloZaja Zene, napose muslimanke u
bosanskohercegovackom drustvu. Iako se ovaj prob-
lem moze istrazivati sa vrlo razli¢itih pozicija, kako Vi
vidite, u najopéenitijem okviru, ulogu savremene mus-
limanke u BiH? Koliko je bh. drustvo maskulinisticko
i kakvo je vase videnje uvaZavanja intelektualnog i
svakog drugog potencijala Zena u Islamskoj zajednici?

U Bosni i Hercegovini postoji sasvim zadovoljavajuéi prav-
ni okvir koji omogucuje ravnopravnu participaciju Zena
u politickom Zzivotu, pri emu se posljednjih godina sve
glasnije ukazuje na potrebu aktivnijeg imenovanja Zenskih
zastupnika na politickim listama. Da bi do toga doslo u pu-
nom smislu rijeci, zacijelo, uz pravno-politicki okvir, treba
poraditi i na ekonomskim preduvjetima, ali i na postepe-
noj modifikacijih uvrijeZenih socijalnih obrazaca, a Sto
bi u konsekvenci, pribojavam se, vodilo i do sve snaZnijeg
uruSavanja tradicionalne obiteljske Celije koja veé ionako
trpi nasilne modifikacije. Zena koja odgaja i obrazuje ve’
i time participira u javnom Zivotu. Ja se ve¢ godinama pi-
tam kako to da, uz toliko obrazovanih mladih svrsenica
Fakulteta islamskih nauka, jos uvijek nemamo nijedno rel-

evantno Zensko ime u profesorskom kadru, osobito imajuti
u vidu sve vece zanimanje evropskih univerziteta za surad-
nju sa ovom znacajnom institucijom, pri cemu bi bilo do-
bro da nas na brojnim simpozijima zastupa upravo jedna
profesorica FIN-a. Moguée je da dio poticaja nedostaje i
u vrhu Islamske zajednice i da bi trebali napraviti iskorak
u smjeru imenovanja obrazovnih muslimanki na vazne,
odgovorne i reprezentativne funkcije. Moje iskustvo sa lju-
dima u pravilu se nikada ne odreduje prema spolu - post-
oje jednostavno osobe koje hoce, znaju i nastoje raditi svoj
posao dobro i odgovorno i one koje te uvjete ne ispunjavaju
iz raznih razloga.

U romanu “Baldassareovo putovanje” kojeg ste sa
francuskog preveli na na$ jezik, Amin Malouf opisuje
desavanja na Levantu uodi 1666. godine za koju ljudi
tog vremena vjeruju (zbog apokalipticne simbolike
“Sestica” i sveprisutne apatije, oaja i tuge) da je godina
Zvijeri ili propasti svijeta. Mnogi ¢e reci kako se godine
u kojima zivimo ne razlikuju mnogo od onih koje su
opisane u ovom romanu. Baldassare traga za “stotim

imenom” kako bi spasio svijet. Sta moze biti spas za na$
svijet, gdje iskopati nadu u savremenoj pometnji?

Maalouf u tom odlicno napisanom romanu briljantno ot-
kriva ljudsku prirodu - i u traganju za velikim, nedostizZnim
znanjem koje bi ga ucinilo besmrtnim, covjek uvijek ostaje
Covjek: i dalje osjeca strah, nadu, slabost, strast, sumnju,
pohlepu, pozudu, ljubomoru... Na samo nekoliko uza-
stopnih stranica Maalouf uspijeva i nasmijati, i drati u
neizvjesnosti i izreci tako jednostavne, a tako duboke istine
ljudske sudbine. On nikada izravno ne docira niti potcjen-
juje Citaoca svojih romana i zato je dobar pisac. Tako je
mozda jednostavan i put do nade u tjeskobi naseg vre-
mena: raditi svoj posao, svako u svojoj domeni, najbolje i
najodgovornije $to zna i moze, uz ljubav i empatiju prema
ljudima, i nadu u vrijeme Sto je ispred nas i svijest da se u
prolaznosti ovoga svijeta krije i izazov za nasu dobrotu i
suosjecanje.

Gospodo Abadzi¢-Hodzi¢, hvala Vam na ovom razgov-
oru.

Summary

MUALLIM INTERVIEW
“THE PERIODS OF CRISES GIVE BOOST TO ARTISTIC
PERFORMANCE”

by Samedin Kadi¢

In this interview Dr. Aida Abadzic Hodzic discusses graphic
arts in the sixties and the seventies of the 20th century in
Bosnia and Herzegovina, but she also reflects upon the
works of fine arts throughout Europe as well. The sixties
and the seventies of the twentieth century have been
exceptionally dynamic years in social, political and cultural
history of Bosnia and Herzegovina. Dr. Aida Abadzic Hodzic
discusses meanings and implications of terms “modern” and
“postmodern’, stating that “the pluralism of postmodern era
has turnedinto a norm thatabolishes all the other norms”. She
further explains why the term “urban” has lost its meaning in
our BiH context. Primarily, it implies deterioration of specific
urban values and the lifestyle. Bosnian and Herzegovinian
cities were once the models of exceptional synthesis of
various architectural epochs baring unique and attractive
traits of European architectural theory and practice. The
new structure of the government, however, sadly reflects in
unhealthy, unplanned and often unattractive picture of our
sometimes ago beautiful cities.

